
1. Introducion

Necesidades para unha lectura anovada

Os sucesivos Proxectos Anuais de Lectura (PAL) do IES Manuel Garcia Barros
estableceron diversas actuacions de promocién da lectura, de alfabetizacion
multiple e de seguimento e avaliacion, en sintonia coas lifias indicadas dende
o PLAMBE e/ou o Ministerio de Educacion e Cultura. No curso académico 2019-
2020, o Centro considerou necesario actualizar o Proxecto Lector (PL)
redactado no curso 2007-2008 coa intencion de consolidar o traballo realizado,
mellorar as diferentes actividades de lectura e desefiar un proxecto que atenda
no prazo medio as necesidades reais da comunidade educativa. Na
elaboracion deste proxecto participa o grupo de traballo "O proxecto lector do
centro na actualidade" (dentro do PFPP do curso 2019-2020) e o equipo da
MeGaBiblioteca, contando coa colaboracion de distintos membros da
Comisién de Coordinacién Pedagdxica do Centro. Esta actualizacién foi adiada
pola irrupcion da pandemia da COVID-19, de modo que non se puideron
abordar, ata o de agora, alguns procesos de analise e participacion
programados. A planificacién do traballo debeu ser revisada nun contexto de
novos retos e novas demandas.

A LOMCE, no seu artigo 113, recolle como fins basicos da educacién o fomento
da lectura e o uso das bibliotecas; no artigo 121 define o proxecto educativo e
establece a necesidade de contar cun plan de lectura en sintonia cos seus
obxectivos, para impulsar e desenvolver unha aprendizaxe competencial
orientada a unha cidadania activa. En particular, considera prioritarios o
desenvolvemento da competencia dixital, a personalizacién da aprendizaxe, a
igualdade de xénero e o recofiecemento da importancia da educacion para o

desenvolvemento sostible.

A Orde ECD/65/2015, en que se describen as competencias clave, asocia a
lectura coa adquisicion de diversas competencias relacionadas. Ademais, o
artigo 38 do Decreto 86/2015 (do 25 de xufio) e o anexo 5 do Decreto 133/2007
(de 5 de xullo) recollen as caracteristicas do proxecto lector, que debe integrar
as actuacions do centro destinadas ao fomento da lectura e da escritura e a

adquisicién das competencias basicas, e establecen que este proxecto debe ser
consensuado e aprobado polo claustro.

A promocién da lectura orientada a unha aprendizaxe mais significativa e
relevante, e comprometida cos valores democraticos e a inclusion, é
fundamental para o desenvolvemento persoal, a aprendizaxe académica e a
construcion dunha sociedade san e respectuosa. Esta vision compadécese coa
definicion do Marco de Lectura de PISA 2018:

A competencia lectora é a comprension, o uso, a avaliacion, a reflexion
e 0 compromiso cos textos co fin de acadar os propios obxectivos,
desenvolver o cofiecemento e potencial persoal, participando na
sociedade.

E necesario recordar o papel clave de todo o profesorado na aprendizaxe
efectiva da lectura e na interpretacion activa dos textos ao longo do curriculo,
que incide positivamente nos resultados académicos de todas as materias.

Aidea instalada de alfabetizacion, reducida noutros momentos ao dominio —
mais ou menos elaborado— do cddigo escrito nas suas formas estandarizadas,
encadernadas e oficiais, xa non é suficiente e require unha ampliacion do seu
enfoque e obxectivos. Asi, € necesario pasar do dominio e uso dos modelos
unicamente alfabéticos e verbais, a outros mais polifénicos de multiplicidade
de textos, discursos e cédigos, tanto verbais como non verbais.

Todo iso enfronta o sistema educativo actual ao reto de desenvolver unha
pedagoxia da alfabetizacion global ou das multialfabetizaciéns, que permita
unha comprension e interpretacién da realidade, valéndose dunha diversidade
de sistemas simbodlicos. A lectura, por tanto, cobra unha dimension mais ampla
e esixe un tratamento mais profundo e complexo. Consecuentemente, o
sistema educativo debe responsabilizarse, inescusablemente, do ensino da
lectura, pero a consideracién desta como unha destreza mais ampla que a
mera decodificacion do texto escrito demanda tamén a colaboracién, e mesmo
o compromiso, das familias e de todo a contorna sociocultural.

Con frecuencia, considerouse que ler é descodificar o que esta escrito, dando
por suposto que, unha vez que € posible ler todas as palabras dun texto, a
comprension esta asegurada.

Na actualidade, as achegas das ciencias da linguaxe (Psicolinguistica,
Sociolinguistica, Linguistica do texto, Pragmatica, Analise do discurso, Analise
multimodal do discurso, Semiética...), e moi especialmente daquelas que
adoptan unha perspectiva cognitiva, permitennos ter unha vision mais
complexa e rica acerca da lectura do texto escrito.

Ler enténdese hoxe como un acto de comunicacion, durante o que dialogamos
ou interactuamos co texto escrito para construir o noso propio sentido do
mesmo. Asi pois, ler é un proceso intelectual complexo en cuxo transcurso nos
situamos como receptores activos do que o autor ou autora quixo comunicar.
Somos receptores activos porque para comprender a mensaxe do texto escrito
necesitamos pofier en marcha tarefas mentais complexas, moito mais ala da
mera decodificacién.

2. Situacion da lectura e da escritura no centro

2.1. Practicas lectoras e escritoras do alumnado

Para a andlise dos habitos lectores no instituto, o plan previsto era facer
enquisas ao profesorado e ao alumnado (etapa 1), recoller informacion a través
dos departamentos didacticos (etapa 2) e contar coa opinién do alumnado e
mais das familias, de modo que todo isto permitise a contextualizacién da
informacién obtida (etapa 3). S6 a primeira etapa foi realizada completamente
e a segunda, de forma parcial.

Os datos da enquisa do alumnado (168 respostas) seguen tendencias que
estan presentes noutros informes sobre habitos lectores, destacando os
seguintes resultados:

e O 12,2% do alumnado declara que non lle gusta ler, e 0 5,4% que ten
dificultades na lectura.

e Na recomendaciéon de lecturas, o nucleo de persoas proximas (54,4%) e a
informacién obtida en internet (48,5%) son as fontes mais relevantes; a
influenza do profesorado é significativa (27,0%).




Proxecto Lector, IES MGB

O 20,6 % do alumnado le libros en formato dixital. A tendencia entre os
adolescentes é cara a progresiva reducion da lectura exclusiva en papel
impreso (nestes momentos, inferior ao 50%), cun desprazamento relevante
cara aos formatos dixitais. Case 0 40% do alumnado indica lectura diaria en
soporte dixital: deles, o 8,7% le en e-readers, o 20,5% nunha tableta e o
83,2% a través do mobil.

En sintonia cos diversos estudos sobre habitos lectores na adolescencia,
destaca o factor determinante da mediacién familiar: 0 89,6% do alumnado
afirma ler na esfera familiar; por contra, a lectura no instituto é percibida
como relevante s6é no 10% (11% na aula, 9,8% na biblioteca); do mesmo
xeito, a lectura enténdese como unha actividade de lecer (61,7%) e, en moito
menor grao, académica (12%).

Respecto aos prexuizos lectores, asocian a lectura con actitudes de
tolerancia, recofiécena maioritariamente como unha actividade

estimulante e manifestan que non é unha cuestién feminina.

Estes datos deben ser contextualizados e contrastados coas tendencias xerais

para obter informacién de relevancia. Dos informes de lectura consultados,

destacase que:

A lectura de libros en xeral e contidos dixitais (textos longos en sitios web,
blogs ou redes sociais) segue aumentando. Pola contra, continda o
descenso do numero de lectores de revistas. Practicamente todos os
lectores dixitais son lectores frecuentes (polo menos, unha vez a semana).

Para o 42,8% dos/as lectores/as galegos/as, a lectura resulta mais facil en

castelan.

Nos ultimos 8 anos, os/as lectores/as de libros en formato dixital pasaron
do 5,3% en 2010 ao 28,7% en 2018. Destaca o crecemento do uso de
teléfonos maébiles como soporte de lectura (30,7%).

Entre os 10 e os 14 anos, 0 71% segue sendo lector frecuente de libros no
seu tempo libre, mentres que, entre os 15 e 0s 18 anos, a proporcién baixa
ata o 45%.

e Ademais dos libros, a mocidade entre 15 e 18 anos € o segmento con maior
numero de lectores/as de paxinas web (artigos e textos) e maior uso das
redes sociais.

e A partir dos 15 anos, diminue o uso do biblioteca como sala de lectura ou
préstamo de libros. O alumnado que asiste a biblioteca faino
principalmente para estudar.

e A mocidade percibe a lectura como unha actividade que “contribue a ter
unha actitude mais aberta e tolerante” e que, ademais, € “unha actividade
emocionante e estimulante", que "axuda a entender o mundo que nos
rodea".

En relacién co nivel lector, os resultados obxectivos da avaliacibn de
diagnéstico ata o curso 2013-2014 situan o alumnado do centro por riba da
media de Galicia e a media do grupo ISEC en comprensién lectora,

comprension oral e expresion escrita.

Curso Grupo ISEC Puntuacién Puntuacién Compren-si6n  Compren-sién Expresion
directa centro  transforma-da lectora oral escrita

2009/2010 Medio: 496 11,3 462 475 501 441

2010/2011 Medio: 497 1,7 497 499 482 510

2011/2012 Medio  alto: 133 534 537 532 517
51

2012/2013 Medio  alto: 15,0 555 562 489 557
510

2013/2014 Medio  alto: 14,0 566 575 502 552
504

Os datos do alumnado noutras probas externas —coma a avaliacién PISA
(curso 2017-2018) ou as cualificacions en probas ABAU— amosan resultados

na mesma lina.

2.2. Identificacién de logros e dificultades

2.2.1. Logros acadados

Un dos primeiros logros foi a incorporacion da planificacién sobre a lectura nos
departamentos. Xeneralizar este logro é fundamental, xa que permite detectar
a necesidade de planificacion dun proxecto lector que aspire realmente e de
modo eficaz a crear habito de ler entre os nosos estudantes.

A maioria do profesorado apoia un Proxecto Lector global e transversal, dado
que o considera responsabilidade de todas as areas. En consecuencia, compre
salientar a implicacibn do conxunto dos departamentos para a
corresponsabilizacién nunha tarefa que historicamente non foi vista como
transversal, sendn como asociada aos Departamentos Didacticos de linguas.

Un dos aspectos relevantes nestes ultimos cinco anos € a participacién do
claustro en diversas actividades de formacién: grupos de traballo, contratos
programa... sobre tematicas tan variadas como o desenvolvemento de
competencias, a educacion e a saude, as ferramentas tecnoldxicas e
informaticas, a convivencia no centro ou o tratamento integrado das linguas.
Todas estas actividades posibilitan un cofiecemento e un intercambio entre o
profesorado que favorece a posterior posta en marcha de propostas

conxuntas e a colaboracion en proxectos interdisciplinarios.

Destaca tamén a participacion continuada do alumnado (impulsado polo
profesorado) en concursos variados de escrita creativa, nomeadamente nos
concursos de microrrelatos e micropoemas organizados por ENDL, que forma
parte de Dinamizaestrada.

Un dos logros mais salientables é que a biblioteca escolar, cofiecida como
MeGaBiblioteca, ten vida. Lonxe de ser un espazo pechado, pouco accesible,
de uso forzado e forzoso e vencellado a actividades programadas, é dende hai
anos un lugar dinamico, acolledor e aberto que desenvolve multitude de
actividades de dinamizacion recollidas nas memorias da biblioteca e do
PLAMBE. A biblioteca integrouse no PLAMBE no curso 2012-2013. Isto
comprométea a dar conta a Direccidén Xeral de Centros e Recursos Humanos
da Conselleria de Educacion e Ordenacidon Universitaria das actividades e
gastos realizados en cada ano académico.

Durante estes ultimos anos, levaronse a cabo unha sistematizacién de fondos
e 0 seu tratamento informatizado, a catalogacién centralizada de todos os
materiais do instituto no Meiga e, neste curso 2021-2022, estamos a transvasar
o catalogo ao programa Koha. Conseguiuse ampliar tanto o nimero de libros
coma a sua diversidade. Abordouse a revisidbn e reposicion dos fondos
deteriorados ou perdidos, o expurgo dos materiais obsoletos ou deteriorados
e o traslado daqueles libros que polo ano de edicion pasaron a formar parte
da seccién “Fondo histérico”.

Unha das iniciativas de promocion de lectura mais consolidadas é a Hora de
Ler. Para esta actividade, establécese un calendario a principios de curso que
se comunica ao claustro e se difunde semanalmente a través de carteis, paxina
web, correos ao profesorado... Este calendario € de caracter rotatorio, co fin de
que a actividade se desenvolva nas sesions lectivas de materias diferentes. A
actividade consiste na lectura de textos que achega o profesorado e/ou o
propio alumnado ou, de non ser asi, de libros e revistas previstos para este fin
na caixa de Hora de Ler, dispofiible en cada aula. Esta actividade avaliase
mediante a enquisa da biblioteca, distribuida no mes de maio. A valoracién
desta actividade €, polo xeral, moi positiva, xa que parte do alumnado dispén
de pouco tempo para a lectura por pracer, debido ao numero de horas lectivas
e de actividades extracadémicas.

Nos cursos 2019-2020 e 2020-2021, por mor da pandemia da COVID-19, o
funcionamento desta iniciativa resultou mais complexa, xa que
tradicionalmente se contaba con caixas de lectura nas aulas; pero nesta
situacion non foi posible dispor delas, e tanto o alumnado coma o profesorado
debian lembrar traer a sua lectura.

Outros dos logros consolidados son o Club de lectura que supdn a visibilizacion
e valoracion do alumnado que ten o habito de ler. A biblioteca potenciou a sua
posta en valor e visibilizacion, xa que con frecuencia pasa inadvertido para o
profesorado de materias diferentes as das linguas. O club de lectores NA
Estrada-525 naceu en outubro de 2007 coa vontade de compartir experiencias
lectoras de alumnado, profesorado, pais e nais e persoal non docente. No
curso 2018-2019 formaronse dous grupos no club de lectura cunha grande
implicacion do profesorado do centro: un orientado a alumnado de primeiro

ciclo da ESO; o outro, orientado a alumnado de 3° da ESO até 2° de Bacharelato.
No curso 2021-2022 seguiu funcionando cos dous grupos de lectura
(Corredoiras e Autoestradas) e a participacidon de seis profesores e profesoras.
Ademais de contar co orzamento propio, facemos uso con frecuencia da
iniciativa Libros a Eito, que permite o préstamo entre os clubs de lectura
galegos.

A biblioteca do centro conta cunha gran diversidade de materiais, incluindo na
sua oferta —ademais de libros— xogos, CD e outros materiais en diferentes
soportes que a converten nun centro multimedia: dispositivos electrénicos
para uso individual ou por parellas, 5 ordenadores (neste momento) con
acceso a internet, 4 lectores electrénicos e fondos de DVD. Incorporamonos
ademais & plataforma ELBE para proporcionar aos usuarios/as lecturas en
rede.

E salientable a implicacién do alumnado na biblioteca do centro, existindo un
grupo de voluntarios, recofiecidos polo programa BES (Bibliotecas Escolares
Solidarias) da Xunta, que desenvolve funcidbns como o préstamo informatizado
no programa Meiga (e agora no Koha), o asesoramento aos compafieiros, a
proposta e difusiéon de actividades e a colocacion de materiais. Para facer
posible esta colaboracion céntase cun contrato e o permiso paterno, e a
formalizacion da sua adscricién ao programa de voluntariado da Conselleria de
Educacion. Reciben, ademais, unha formacion especifica para a consulta do
OPAC, para a realizaciéon de préstamos, a disposicion dos materiais para
colocalos e localizalos e, sobre todo, a busca e localizacion dos recursos fisicos
ou electronicos. Para facer visible o seu traballo, son eles/elas quen lle
entregan os carnés ao alumnado de 1° de ESO.

Outro logro foi a creacion e dinamizacién de Itinerarios lectores personalizados
para cada lector/a. Parte desta tarefa desenvélvena: o alumnado axudante da
MeGaBiblioteca, recomendando titulos aos seus iguais; o profesorado de
linguas, que ofrece unha lectura diferente a cada estudante; e as persoas que
no centro se identifican coa chapa SOL (Servizo de Orientacion Lectora).
Ademais, establecéronse relacions entre os diferentes soportes: unha novela e
a sua versién cinematografica, un cedé (CD) e a biografia sobre o seu
compositor, un cdmic e a novela orixinal...,, de xeito que unha lectura abra

10

portas a outras posibilidades. Cada inicio de curso, a biblioteca recolle a
relacién de obras propostas polos diversos departamentos didacticos e tenta
dispor de exemplares para o préstamo.

Por outra parte, para permitir que os traballos que realiza o alumnado e o
profesorado no ambito da aula teflan unha maior visibilizacién, creouse a
iniciativa Féra da aula, unha proposta que permite dispofier dun recreo a
peticién do profesorado ou alumnado para proxectar, mostrar e comentar
ditos traballos na biblioteca.

Tamén é moi destacable a estreita colaboracién coas bibliotecas do IES Anton
Losada e o IES n° 1, os institutos publicos da Estrada, cos que se comparten
materiais e recursos, e se organizan actividades conxuntas. Ademais, estase a
tecer una microrrede das bibliotecas escolares dos centros educativos publicos
de todos os niveis da vila (dende educacion infantil ata Bacharelato ou ciclos
superiores). Asi, na primeira colaboracion elaboraron “A historia do libro” e o
proxecto presentado ao concello “A Estrada de libros”.

Por ultimo, habilitouse un andel para a Biblioteca de familias, situado a carén
da sala de atenciodn titorial as familias. Estes materiais poden ser consultados
no tempo da espera da titoria ou poden ser levados en préstamo. Os materiais
seleccionados abranguen contidos psicoloxicos, pedagdxicos e de lecer. Esta
iniciativa fomenta o préstamo as familias e que cada nai e pai tefia o seu propio
carné de lector/a e/ou faga uso do carné do/a fillo/a.

2.2.2. Dificultades encontradas

1. Baixa valoracién por parte dalgunhas familias do alumnado do esforzo e da
necesidade da planificacién lectora. Esta valoracion é transmitida aos
seus/as fillos/as, que acaban pensando que ler é unha obriga escolar, non
unha fonte de pracer e cofilecemento.

2. Contornos familiares pouco favorables & lectura, que inciden na falta de
compromiso coa lectura como via de cofiecemento e de enriquecemento

persoal (mesmo o alumnado pasa a ser o referente lector na sda contorna).

11

3. Dificultade do alumnado de féra da vila para achegarse a biblioteca

municipal ou as librarias.

4. Diferentes concepciéns do que é ler. Para unhas persoas, ler ten vinculacion
coa lectura por pracer e como modo de formacion e entretemento; para
outras, ler é simplemente o exercicio lector. Establecer un marco conceptual
no que se manifeste a realidade de que o profesorado de cada area é
profesor de lectura e de escrita.

5. Establecer un conxunto de pautas para facilitar a escrita académica do
alumnado que sexan aplicables en todas as materias.

6. Dependencia da biblioteca como centralizadora de boa parte das
actividades relacionadas co fomento da lectura.

7. Ausencia dun horario fixo de horas de dedicacidon as tarefas da biblioteca,
xa que sempre esta en funcion da dispofiibilidade horaria do centro.

8. Descenso no conxunto de horas de dedicacion efectiva do persoal da
biblioteca, coa conseguinte perda de capacidade de atencién horaria

9. En moitas ocasions, as actividades realizadas polo profesorado e alumnado
ao non seren visibilizadas non atopan o recofiecemento (nin cofiecemento)
desexado, perdéndose unha cantidade importante de saberes,
metodoloxias e experiencias que poderian ser transmitidas entre a
comunidade. Asi, a autoria seria recofiecida e, & par, trasladarianse os
cofiecementos adquiridos. Nos ultimos cursos hai propostas de
colaboracién interdisciplinaria, pero ainda non se estenderon a todo o
claustro.

2.3. Recursos materiais e humanos

Consideramos que acadar as destrezas de lectoescritura require dun traballo
sistematico, en que establecer rutinas e actividades continuadas aporta
mellores resultados que as actividades espectaculares, pero puntuais. E
preciso citar os espazos e tempos variados que entendemos deben traballar

12

coordinadamente, xa que os seus obxectivos, responsabilidades e finalidades

son diferentes pero influense e reférzanse mutuamente:

e FAMILIA. Tratase de fomentar a lectura do alumnado en todos os espazos
nos que desenvolve a suUa vida, incluida a sua propia casa. Para isto,
proporcionaranse lecturas para realizar fora do horario escolar, publicitarase
a Biblioteca de familias con titulos que poidan ser de interese, e mandaranse
as Mochilas viaxeiras as casas do alumnado de 1° de ESO, con titulos para todas
as idades, asi coma un caderno para que reflictan a sua experiencia lectora.

Por outra parte, na xornada de acollida no centro, realizada a principio do
Curso, os pais e nais tefien unha primeira toma de contacto co equipo directivo
e coa persoa titora. Nesta primeira xuntanza, profesorado do equipo da
biblioteca estara presente para dar a cofiecer os principais recursos dos que
dispofiemos, tales como a consulta do catalogo en rede, o acceso a ELBE e o
enderezo de correo electrénico da biblioteca, para habitualos a que nos
acheguen suxestions.

AULA. Considérase o espazo natural para o desenvolvemento das
competencias lectoras do alumnado. Nela teran lugar as actividades que o
profesorado propon nas distintas materias para traballar a mellora das
competencias lectoescritoras e a alfabetizacion multiple. Estas actividades
tefien a sUa concrecidn nas programacions das distintas materias. Entendemos
por "aula" non sé as aulas ordinarias, sendon tamén as de desdobre, usos
multiples, a biblioteca, a aula de informatica..., € dicir, calquera espazo no que
profesorado e alumnado propofien actividades para que este acade uns
obxectivos de ensino-aprendizaxe. Neste curso 2020-2021, este tipo de
aprendizaxes en grupo vironse seriamente limitados pola pandemia da COVID-
19.

Ata o 2020-21, cada aula dispofiia de dicionarios de Lingua Galega, Lingua
Casteld, Francés e Inglés, identificados e rexistrados no programa de xestiéon
bibliotecaria (antes Meiga, agora Koha). Ademais, para favorecer a busca de
informacién en diversos soportes e espazos, algunhas aulas contaban —
seguindo as solicitudes do profesorado— con materiais diversos como
enciclopedias, atlas, libros de consulta... Cada aula de secundaria tifia tamén
unha caixa con libros e revistas variados e adaptados ao correspondente nivel,

13

para ser utilizada fundamentalmente na Hora de Ler, pero util tamén como
lecturas noutros momentos, por exemplo, nas horas de garda por ausencia do
profesorado. Se o profesorado o consideraba oportuno, podia utilizar as caixas
preparadas para os niveis de Bacharelato; neste caso, deberian ser recollidas
na biblioteca polo propio alumnado ou profesorado. Todas as caixas de lectura
estan retiradas momentaneamente da circulacidn por mor das medidas
derivadas da pandemia.

e BIBLIOTECA. En coordinacién cos departamentos didacticos, a biblioteca
promovera o uso dos seus recursos como espazo de aprendizaxe, mostrara as
posibilidades pedagodxicas na adquisicion de competencias clave e de
compensacién de desigualdades, e fomentara a inclusividade. A biblioteca
promocionara e visibilizara as actividades desenvolvidas nas diferentes
materias para pofier en valor as diversas metodoloxias empregadas e os
produtos resultantes das aulas. Un andel na biblioteca recolle todos aqueles
materiais elaborados nas aulas e que serven para ser utilizados nos construtos
de aprendizaxe. A biblioteca escoitara as necesidades e suxestions de compras
dos departamentos e adquirira as propostas na medida do orzamento
dispofiible.

Ademais, desefiaranse xogos, concursos e actividades que desenvolvan as
competencias e que poidan ser aplicadas en horario lectivo e/ou tempos de

lecer.
Establecerase un horario (visible na porta da biblioteca) no que se indiquen:

(@) as horas (de clase?) semanais que seran impartidas na biblioteca e

aquelas nas que permaneceran estudantes con materias convalidadas.

(b) As horas que o profesorado pode reservar puntualmente co fin de
optimizar este espazo.

Para este fin, habera dous tipos de reserva:

(i) horas en que o profesorado podera impartir docencia con outras
persoas que estean a traballar na biblioteca.

(i) Reserva para uso exclusivo da Biblioteca.

O catalogo da biblioteca do centro, de consulta centralizada, conta con 23 100
documentos, dispostos en diferentes dependencias para beneficiar os
usuarios: sala biblioteca, departamentos didacticos, cuarto biblioteca, sala de
profesorado e aulas.

A biblioteca coordinara propostas —ou sumarase e colaborara nelas— que
persigan unha aprendizaxe interdisciplinaria e de traballo cooperativo, asi
como a Aprendizaxe por Proxectos.

e VIRTUAL. A paxina web do instituto ten un apartado de acceso a paxina web
da biblioteca, dende a que se consulta o catalogo na rede, se informa das
novidades e das recomendaciéns de lectura, ELBE. Ademais, participase na
aula virtual mediante cursos, foros, documentos, enlaces, club de lectura,
X0gO0S, enquisas, CoNcursos, seccions e propostas culturais.

A biblioteca move un nimero importante de fondos, ainda que non todos
poden ser cuantificables, xa que os exemplares que se len nas aulas das caixas
de Hora de Ler e os préstamos do club de lectura non se rexistran no programa
informatico.

Para que sirva de referencia, recollemos os datos de préstamo dos cinco
ultimos cursos académicos, nos que inciden a pandemia, o confinamento, a

habilitacion doutras formas de préstamo non informatizadas...

2016-2017 | 2017-2018 |2018-2019|2019-2020| 2020-2021 |2021-2022
Préstamos libros 1699 1915 2005 1265 1324 1475 aprox
Préstamos audiovisuais 77 57 58 35 55 53
Préstamos materiais sonoros 4 8 13 4 3 7
Préstamos publicaciéns periédicas 40 57 5 20 15 5

A media é de 5 documentos por estudante do centro.

2.4. Rutinas de lectura. Actividades sistematicas

As actividades de lectura que acadan uns resultados mais positivos, as mais
frutiferas, son aquelas que converten a lectura nunha rutina, incorporandoa
no quefacer diario das persoas. Estas actividades desenvélvense na aula, pero
tamén se propuxeron dende a biblioteca concursos de busca de informacion
—para incidir na comprension lectora—, concursos de escrita —que precisen
a lectura de textos modelo— e duas iniciativas para fomentar o habito lector.
Estas foron O pasaporte lector —entrégaselle ao alumnado de 1° de ESO cando
reciben o seu carné de biblioteca, co obxectivo de habitualos a unha minima
reflexiébn posterior & lectura. Cos datos extraidos do pasaporte lector e do
historial de cada alumno/a, elabdrase unha relacién das suas lecturas que se
lles entregara ao remataren a ESO. Lector/a do mes é un concurso que premia
o lector/a que levou mais documentos en préstamo —e que demostre a sua
lectura— no periodo dese mes. Consideramos que para crear o habito de
lectura hai que visibilizalo e pofielo en valor.

Ademais de apoiar as recomendaciéns lectoras propostas polos
departamentos, a biblioteca propdn lecturas na paxina web e na aula virtual,
coma as recollidas en Recomendamosche ou Catalibros. Tamén o fai nas

exposicions puntuais ou no asesoramento personalizado ao alumnado,
realizado polos axudantes da MeGaBiblioteca (que recomendan libros aos seus
iguais) ou polo profesorado de garda nos recreos. Nas datas de Nadal e veran
as recomendacions son elaboradas conxuntamente para os tres IES.

No curso 2019-20,empregaronse as chapas co lema "Son un SOL", que
pretendia pér en valor os lectores que recomendaran lecturas.

Para as horas de titoria, a biblioteca disp6n de peliculas con guias didacticas —
de elaboracién propia e allea— que pretenden educar na visualizacién critica
das imaxes, é dicir, na lectura de imaxes, na reflexion sobre o visto e a busca

de informacion.

3. Principais linas de actuacién

As deliberaciéns do grupo de traballo e das CCP dedicadas a preparacién do PL
(especialmente, a de 14 de xaneiro de 2020), e as lifas de actuacion foron
comunicadas ao claustro. Consideraronse prioritarias as seguintes lifias:

e A respecto da lectura: puxose o foco na motivacion, a curiosidade, a
producidén para a comprension e resolucion de necesidades, a inclusion e

a investigacion.

e Respecto aos publicos sinalaronse, por esta orde: o alumnado (tanto en
xeral como no desenvolvemento de actividades na aula), o profesorado
(orientado na docencia) e as familias.

Insistiuse en que a elaboracién do Proxecto Lector axudase a transformar a
imaxe da lectura como exclusiva da educacion literaria (fundamentalmente
narrativa de ficcidn e libros impresos) cara a unha visidn mas ampla que inclia
a alfabetizacion informativa nunha cultura cada vez mais dixital (necesidade
dunha comprension critica de textos en multiples soportes).

As actuacions e compromisos concretos deben xurdir do conxunto do
profesorado e da comunidade educativa. Polo tanto, o PL débese considerar
un documento vivo que tera que ser desenvolvido nos sucesivos PAL. Esas
iniciativas deberian acompafiarse de indicadores reais e horizontes realistas
que estean en sintonia coas lifias prioritarias da biblioteca.

Na enquisa enviada tras a CCP do 13 de xaneiro de 2020, indicaronse como
preferentes dun conxunto de posibilidades as tres seguintes:

—a necesidade de coordinar materiais e actuacidons sobre a lectura como
fonte de aprendizaxe critica;

—como lifas tematicas de interese: a desinformaciéon nos medios e nas

redes sociais e interpretacion responsable das noticias;

— a producién de modelos para guiar o apartado da Programacion
Didactica e da Memoria dos departamentos.

A luz de todo o proceso de consulta anterior e coa finalidade de dar
continuidade ao traballo realizado no centro, na formulacion dos seguintes

obxectivos para o proxecto lector tivéronse en conta os obxectivos dos
anteriores PAL.

3.1. Desenvolvemento do interese, motivacion e emocioén pola
lectura

e Promover a elaboraciéon de proxectos interdisciplinarios (ABP) que
fomenten a lectura como fonte de informacion e lle dean significacion social
(valorable obxectivamente segundo numero de proxectos que se
comunique e segundo o numero de proxectos difundido).

e Mellorar a difusién das actividades relacionadas coa lectura e as iniciativas
de aula no centro, promovendo valores axeitados ao PEC proxecto
educativo do centro (coeducacion, convivencia positiva, igualdade).

e Aumentar as actividades con textos multimodais (escritura, imaxe, video,

hipertextuais) e con recursos dixitais (podcast, curtametraxes...)

e Desenvolver habilidades de uso no tratamento e na producion da
informacién, en apoio da adquisicién das competencias clave.

e Incrementar e estimular os habitos de lectura de toda a comunidade
educativa e desenvolver a competencia lectoescritora no alumnado.

e Educar no uso critico da informacion.

e Desenvolver as habilidades necesarias para un proceso éptimo de busca e
tratamento da informacion nos diferentes soportes, tanto tradicionais

coma tecnoldxicos.
e Favorecer a comprension lectora en todo tipo de textos e a lectura fluida.

e Fomentar o interese e o desenvolvemento do habito lector e escritor
mediante a actuacion coordinada e planificada do profesorado. Isto inclde
a planificacién didactica por areas e as actuacions nas que esta involucrado
todo o centro.

3.2. Desenvolvemento da competencia lectora para todos e todas

e Diversificar a dificultade das lecturas, do repertorio de textos e das
actividades, para facilitar a atencion a diversidade mediante diferentes
profundidades de lectura, tarefas abertas ou dinamicas cooperativas.

e Incorporar nas programacions didacticas actividades de lectoescritura que

fomenten valores inclusivos e dinamizar os fondos da biblioteca inclusiva.

e Facilitar a inclusibn en actividades da biblioteca do alumnado con
dificultades educativas e/ou sociais.

e Adoptar metodoloxias que ofrezan servizo a todos os membros da
comunidade educativa (alumnado, profesorado, persoal non docente, nais
e pais...), tendo en conta a sua diversidade (cultural, socioeconémica, de
orientacion sexual, familiar, relixiosa, racial, por discapacidade fisica e/ou
intelectual...).

e Coordinar desde a biblioteca practicas e actividades que respondan a
diversidade do alumnado con necesidades educativas especiais, ou

colaborar nelas.

e Continuar adquirindo materiais adaptados a todas as necesidades
educativas que se presenten.

e Publicitar os materiais presentes na BE que fomentan actitudes inclusivas
ao recofiecer diversas realidades vitais (sexa polas diferencias culturais ou
outras).

e Ofertar ao alumnado inmigrante materiais adaptados ao seu cofiecemento
das nosas linguas e culturas, para axudarlles na adquisicion da competencia
linguistica.

e Fomentar e desenvolver accions de mediacion intercultural (AMI) para unha
convivencia enriquecedora.

e Analizar e recoller as necesidades especificas do alumnado: detectar as
carencias que permitan adaptar o itinerario lector do alumnado segundo as
suas caracteristicas (desefar instrumentos e a sua aplicacién, recollida e

interpretacion da informacion, elaboracion de conclusiéns) e tendo en

conta a organizacién e recursos do centro, as familias, o funcionamento da

biblioteca e os fondos especificos da biblioteca inclusiva.

e Fomentar a participacién das familias nas practicas lectoras para intervir no
seu rol mediador.

e Impulsar a participacién do alumnado e as familias na creacion do ambiente

lector e a colaboracidén con outras institucions.

e Desefar actuacions para formar e informar as familias, e asi conseguir a sua
colaboracion.

3.3. Dinamizacion dos tempos e espazos da lectura
e Ampliar a calidade e cantidade de espazos de lectura no centro.

e Aumentar as actividades de aula que empreguen os recursos da biblioteca

como centro de documentacion para a realizacion de tarefas.

e Concretar as actuaciéns necesarias e consensuar acordos que posibiliten a
mellora nos procesos didacticos.

e Desenvolver actividades que atendan os obxectivos curriculares de cada

area e a relacion coa competencia lectoescritora e a investigacion.

e Fomentar a cooperacion no traballo, xa que a colaboracién docente
constitie a mellor estratexia na mellora educativa, favorecendo o
intercambio de criterios, experiencias... e participando en proxectos
comuns.

3.4. Mellora dos procesos de planificaciéon, analise e revision das
actuacions sobre a lectura

e Mellorar os procesos de planificacién, incluindo unha maior deliberacién
nos érganos colexiados das propostas contidas no plan anual de lectura.

e Facilitar a reflexién sobre as practicas de lectura nos departamentos,
achegando modelos e listas de comprobacion para a elaboracion da

programacion e da memoria dos departamentos en que se incluan
obxectivos clave do proxecto lector e das concreciéns do plan anual de
lectura.

e Promover o intercambio de fondos e actividades coas institucidns do
Concello (Biblioteca Municipal, Concellaria de Cultura, CIM) e cos recursos
culturais privados (cines, librarias...).

e Aumentar a cooperacién co CEIP Pérez Viondi (adscrito ao IES Manuel Garcia
Barros) para dar continuidade aos seus plans de lectura na aula. Avaliar e
propofier as modificaciéns oportunas, segundo a avaliacion realizada nos
correspondentes PAL.

4. Criterios, compromisos, procedementos e
instrumentos de avaliacién

A elaboracién dos criterios e instrumentos de avaliacién obedece a unha dobre
intencién: manter as boas practicas de lectura que contribuiron con éxito ao
desenvolvemento da competencia lectora do noso alumnado e adaptalas ao
contexto de esixencias derivado da COVID-19 e dos cambios sociais da ultima
década.

Para a consecucion dos devanditos obxectivos, o noso centro educativo —en
sintonia coas indicacions do marco normativo— debe tomar decisidns
consensuadas que permitan:

e A existencia dunha biblioteca escolar como centro de recursos da
informacién, da lectura e da aprendizaxe, dinamizadora da actividade
educativa e da vida cultural do centro, ademais de factor de compensacion

social.

e A integracion das fontes informativas, en calquera soporte (impreso ou

electrénico) no tratamento dos contidos curriculares.

e Aformacién de lectores e lectoras competentes e a creacion e consolidacion

do habito de lectura.

e O desenvolvemento de actitudes favorables & lectura mediante a creaciéon
de ambientes lectores, entre outras estratexias.

e A progresiva adaptacion as indicacions contidas no desenvolvemento da
LOMLOE.

Para a avaliacion deste Proxecto Lector, prestarase especial atencién as
seguintes accions:

e Actividades sobre estratexias de lectura en medio dixital.
e Actividades interdisciplinarias vencelladas a proxectos.
e Actividades sobre a lectura como fonte de aprendizaxe critica.

e Iniciativas de promocién de lectura nas gardas (sen traballo previo e sen
posibilidade de garda activa), nos dias finais da avaliacion (cursos iniciais)
ou en xornadas especificas coa implicacibn de departamentos,
profesorado...

e A coordinacién e promocién de iniciativas tematicas de interese para a
lectura: ODS (Obxectivos de Desenvolvemento Sostible), fake news e
desinformacion, coigualdade.

e A capacidade para producir e consensuar modelos de traballo de
actividades de lectura e escritura (rubricas, instruciéns de como facer

resumos...).

e A capacidade para producir, consensuar e aplicar modelos para guiar o
apartado da Programacion didactica e da Memoria dos departamentos.

e A sistematizacion dos procesos de elaboracion e seguimento do PAL a
través da CCP.

e A ampliacidon dos espazos, horas dedicadas e recursos da biblioteca.

4.1. Criterios para avaliar o Proxecto Lector

Os criterios para avaliar o PL tefien que valorar a consecucién dos obxectivos
xerais e especificos, e servir para corrixir aqueles aspectos que presenten

dificultades para a sua aplicacion co fin de reformalo nos cursos seguintes:

e [ncidencia do PL no desenvolvemento de habitos lectores da comunidade
educativa.

e Nivel de implicacion da comunidade educativa, familias e outras

instituciéns.

e Incremento do uso da biblioteca como recurso educativo polo alumnado e
profesorado.

e Tempo para ler que establece cada departamento na sua programacion
anual.

e Propostas de lectoescritura recollidas nas programaciéns dos
departamentos.

e Mellora e respecto polos espazos e tempos dedicados a lectura.

e Extensién dos servizos bibliotecarios: horario (dispofibilidade de
profesorado para atender a biblioteca) e actividades.

e “Libro propio”: nivel de habito de ter sempre un libro para ler.
e Horas de titoria: grao de utilizacion de este tempo para a lectura.
e Gardas: grao de utilizaciéon de este tempo para a lectura.

e Utilizacion da paxina web do centro como centro de recursos e difusién de

informacién para profesorado e alumnado.

e Implicacién do profesorado no desenvolvemento do PL.

Formacién do profesorado implicado no desenvolvemento do PL.

Numero, calidade e dotacidén dos espazos dispofiibles para a lectura.

Diversidade da tipoloxia de espazos de lectura dispoiiibles.

Fomento de habitos de lectura en todas as areas.

Estratexias de comprensién lectora en todas as areas.

Actividades de AMI (Alfabetizacion Mediatica Informacional), Educacién
Documental.

e Visibilizacibn das practicas de lectoescritura propostas polos
departamentos.

e Participacidén en proxectos interdisciplinares.
e Avaliacion da mellora na competencia lectora e na expresion escrita.

e Grao de coordinacidn na programacion de actividades anuais: presencia
dun punto de discusién sobre o PL e desenvolvemento do PAL na CCP de
inicio de curso; programacion e revisién das memorias do Departamentos
mediante o modelo de rubrica suxerido en anexo .

4.2. Compromisos
Profesorado

e Potenciar a comprensién lectora como elemento fundamental para

desenvolver as competencias basicas do alumnado.

e Desefiar e integrar actividades de comprensién lectora no
desenvolvemento curricular de cada materia.

e Desefiar e integrar actividades de expresion/comprensién oral e escrita

no desenvolvemento curricular de cada materia.

e Usar a biblioteca escolar como espazo dinamizador e centro de recursos
para o desenvolvemento do PL.

e Participar en proxectos integrados que fomenten a aprendizaxe
cooperativa.

Equipo directivo
e Facilitar recursos humanos e materiais.

e Apoiar e difundir o PL.

CCP:

e Debater os obxectivos do PL e establecer actuaciéns coordinadas nas

reuniéns da comision.

e Seguir o desenvolvemento do PL a través dos informes dos
departamentos.

Equipo da biblioteca:
e Planificar os recursos da biblioteca, segundo as prioridades do PL.
e Programar actividades para levar a cabo os obxectivos do PL.
e Implicar alumnado e familias no desenvolvemento do PL.

e Informar a Comunidade Educativa de calquera actuacion que se leve a
cabo para desenvolver o PL.

e Vertebrar actividades que impliquen a un amplo colectivo na aprendizaxe
significativa e na elaboracion de materiais.

Departamentos didacticos:

e Informar nas reuniéns de departamento das acciéns desenvolvidas
dentro do Proxecto Lector en cada grupo e das incidencias ou logros
acadados.

e Aumentar o tempo de lectura individual e en grupo.

e Programar os tempos de lectura nas materias impartidas por cada
departamento.

e Planificar actividades que desenvolvan a competencia de aprender a
aprender a par que melloran a comprension lectora.

4.3. Procedementos de avaliacion

Para avaliar o cumprimento dos obxectivos do PL, seguiranse os seguintes
procedementos:

e Recollida de informacién sobre a aplicacion do PL no plan lector que
elaboran os distintos departamentos do centro.

e Anadlise estatistica de uso da biblioteca, tanto do numero de
empréstitos/devolucions como de comentarios.

e Andlise do grao de uso da biblioteca por parte do profesorado.
e Analise estatistica dos formularios de uso da biblioteca.

e Valoracién cualitativa e cuantitativa das accions e actividades levadas a cabo
nas titorias e nas gardas referentes a lectoescritura.

e Valoracién da formacion recibida por parte do profesorado.

e Seguimento da participacidén na seccién especifica da paxina web do centro
para a publicaciéon de recursos e informacion sobre a lectura/escritura.

e Reflexion realizada na CCP sobre o desenvolvemento do Proxecto lector e
0s seus puntos fortes e febles.

4.4. Instrumentos
Para realizar esta avaliacion empregaranse os seguintes instrumentos:
e Administracion do Programa Koha.

e Enquisas sobre o uso da biblioteca, unha para profesorado e outra para

alumnado.

e Enquisas as persoas titoras, profesorado de garda e alumnado, relativas ao
uso do tempo dedicado a lectura.

e Datos sobre a asistencia do profesorado a cursos de formacion.

e Administracion de estatisticas xeradas pola web do centro con datos sobre
publicacion de recursos, contidos e navegacion nas seccidéns dedicadas a

lectura e a escritura.
e Materiais producidos polo alumnado ou o profesorado.

e Informes dos Departamentos onde se indiquen as actividades
desenvolvidas e se valoren os obxectivos alcanzados e os progresos

observados nos alumnos.

e Memorias finais do curso académico dos departamentos (o apartado

correspondente).

Anexo
Desefio de actividades en relacidn ao PL. Programacidn didactica

Cada departamento debe promover as actividades de lectura e escritura que
considere pertinentes para acadar os obxectivos da sua materia. Non € o
mesmo ensinar a ler formulas en quimica, as partes da célula en bioloxia ou os
tipos de perspectiva en debuxo técnico, pero todas estas actividades requiren
dunha aprendizaxe de descodificacion e interpretacién. Todo o profesorado é
profesorado de lingua, cada un na sUa especialidade, co seu léxico, coas claves
para interpretar o sentido; por exemplo, a palabra “tronco” serviria para a
anatomia, a botanica ou incluso o argot xuvenil, pero interpretar o termo en
cada contexto precisa dun guia. Todos sabemos ler, ainda que non todo: un
artigo de fisica cuantica precisa uns cofiecementos previos dos que quizais non
dispofiamos. Para entender un texto temos que cofiecer un 90% do mesmo,
polo que habera que ir incrementando paulatinamente o nivel de dificultade.

O Proxecto Lector pon por escrito as actividades desenvolvidas dende sempre
nos departamentos: lectura de textos variados (manuais de consulta, obras de
ficcidn, revistas especializadas, paxinas web, podcast, videos, imaxes, graficos,
infografias...) e a elaboracidon (reelaboracion) da informacion (resumos,
sublifiados, esquemas, resposta a unha pregunta, traballo monografico,
infografia, guién, tese, traballo fin de grao, foros, recensiéns, comentario,
blogs, redes sociais...).

Anexo |

Propofiemos a seguinte rubrica por se serve para a comprobacion das
actividades propostas polo departamento.

Total- | S6en En
mente | parte | absoluto

e As actividades de lectura previstas empregan diferentes
tipos de texto e soportes con especial atencién a lectura
en medio dixital e as suas esixencias?

e Hai iniciativas que contriblen a desenvolver proxectos
transversais?

e Hai previstas accions para a difusion das actividades
relacionadas coa lectura?

¢ As actividades contribduen a adquisicion de habitos e
estratexias de lectura?

¢ As actuacions relacionadas coa lectura educan no uso
critico da informacion e favorecen unha interpretacion
profunda, relevante socialmente e significativa para a
aprendizaxe?

e Diversificase a dificultade das lecturas, do repertorio de
textos e das actividades para facilitar a atencién 3
diversidade mediante diferentes profundidades de
lectura, tarefas abertas ou dinamicas cooperativas?

e Hai actuaciéns previstas que fomenten a participacién
de toda a comunidade educativa, en especial das
familias, para intervir no seu rol mediador?

e As propostas de escritura ofrecen modelos de texto?

eHai pautas para axudar na redacciébn dos textos e
rabricas que faciliten os aspectos de mellora?

eAlgunha das actividades de lectoescritura implica
outro/s departamento/s?

Na memoria da programacién pdodense recoller os seguintes aspectos
vencellados ao Proxecto Lector:

MA | A M B

Grao de consecucion dos obxectivos iniciais

Adecuacion das actividades realizadas

Grao de participacion en actividades transversais

Grao de cumprimento das actividades previstas na contribucion
ao PL

Grao de satisfaccion na realizacion e participacion en
actividades propostas no PAL

Grao de satisfaccién no uso da biblioteca proposto polo PL

MA: Moi Alta (mais do 80%) M: Media (40-60%)
A: Alta (60-80%) B: Baixa (menos do 40%)

Valoracion:

A aplicacion da nova lexislacion, esixira que este Proxecto Lector se revise
para adecualo aos termos recollidos no decreto aprobado polo Ministerio de
e Educacién e Formacion Profesional (Real Decreto 217/2022, de 29 de marzo
de 2022) e 4 nova lexislaciéon da Comunidade Autbnoma de Galicia.

Real Decreto 217/2022, de 29 de marzo de 2022.

